
Taelo ya Silumeli Sitopa 2 
 

Tuho ya Tuto Jesu u ikabela Silaalo se si Kenile  

Buka ya Bashemi 
 Sikolo sa Lasunda mwa malapa  

Balatiwa Bashemi    
Mwa amuhelwa kwa tuto yeli: “Jesu u ikabela Silaalo se si Kenile” Taelo ya Silumeli 2. 

Pampili ye imifa liseli nyana kamo mukona kulutela tuto ye. 

Mo mu kona ku itukiseza ni kufa tuto  

Ze tatama ki  zeñwi zeo mu swanela ku ezeza mwa ku itukiseza ni ku fela tuto ye. 

Muhato  Sa ku eza  

1.  
Mu kene fa likepe la Keleke ya ba Apositola ba Banca, ka ku sebelisa likepe le fa 
WhatsApp: 

https://bit.ly/3NACSSHS 

2.  

Mu be ni lisebeliso ze tatama kuli mu kone ku itukiseza kufa hande  tuto: 
• Bibele 
• Mapampili a lukisizwe kale a tuto ye. 
• Buka mwa sebeleza mwanana, lipotoloto ni lipendiso za banana, ni zeñwi cwalo. 
• Maswaniso aku buha a lukisizwe a kona ku sebeliswa ku ekeza fa halimu a tuto (ha ku 

konahala) 
• Katekisema ni buka ya lipuzo ni likalabo (Kwa banana ba bali mwa litopa za Tiisezo) 
Mamela:   
2.1: Nako yende yakufa tuto ki Lasunda ka kusasani, ka samulaho a sebelezo, sina 

banana ha ba fiwanga lituto ka nako yeo. 
2.2. Mukupiwa ku eza tuto ye bukuswani ha ku konahala, ka ku hupula nako nyana yeo 

banana ba kona ku teeleza ni ku utwisisa hande. 
       (Mu sike mwa bulela ze sa ami tuto) ya mwanana – Ki mina mu ziba ahulu mwana 

mina ni ku fita.   
Ka mulao, sikolo sa la Sunda hasi swaneli ku fitelela mizuzu ye mashumi a mane ka 
ye ketalizoho (45 minutes). 

2.3: Lituto li kauhanyizwe ka litopa (Sikolo sa Lasunda, Lituto ya Bibele ni Tiisezo - SS1, 
RI1 or Confirmation). 

2.4: Mulizeze kapa ku ikopanya ni muluti wa sikolo sa Lasunda ha mu tokwa tuso kwa 
lisebeliso ze bulezwi. 

3.  Mu lapele (Mubone tapelo ye ñozwi, kwa mafelelezo) mi mukupe Mulimu kuli ami eze 
sisebeliso mwa kufa tuto ye, ka mwa latela. 

  

https://bit.ly/3NACSSHS

Kufa tuto ya Sikolo sa Lasunda mwa malapa 

Mo mu kona ku itukiseza ni kufa tuto  

Lu zwelapili ku ikabela mikwa yeo muswanela ku itukiseza ni kufa tuto:  

Muhato  Sa ku eza  

4.  
Mu eze sibaka sa tuto kuba se sinde (ku sina lilata) fo mina ni mwanana mu bani  
buino bo buswana.  

Ka mutala: Mu ine fa lishasha/ fa museme kapa fa lipula ku potoha tafule 

5.  Mu bale tuto ye lukisizwe. Mu kutele ku ibala hape kuli mui utwisise hande. Mu buhe 
maswaniso a tuto kuli mube ni kutwisiso hande 

6.  Mu iñolele tu ñusanyana twa butokwa to mubata ku hupula ha mufa tuto.   

7.  Mu utwisise butokwa bwa tuto, yeo mwanana a swanezi ku mamela ni ku sa libala. 

8.  Mu fe mwana mina tuto ye, ka ku mukandekela likande la tuto.  Mu kona ni haiba ku 
mu balela likande le ha mu tabela. 

9.  Mu supeze mwana mina video, mi muketele butokwa mwa tuto ye. 

10.  Mu bulelele ni ku susuweza mwana mina kuli a eze musebezi o mwa buka ya hae, ya 
sikolo sa Lasunda (Ni na ni lata ku…) 

11.  Mu lapele kapa mu kupe mwanana kuli a lapele kaku kwala tuto. 

 

Lisebeliso ze fumaneha kuama Sikolo sa mwa malapa  

Ze tatama ki lisebeliso ze kona ku ekeza ni ku tiiseza butokwa bwa tuto: 

1.  Mu eze likepe la WhatsApp la ku ikambota tuto ye ni mabasi a maňwi a sikolo sa 
Lasunda. 

2. Mu ambole ni bashemi ba baňwi kuli mube ni kutwisiso ku amana ni tuto pili mu 
sika ifa kale ku mwana mina. 

3. Mu be baba lukuluhile, ku batisisa litaba zeňwi kuama tuto ye.  

4. Mu bate tuso ku Muongaongi kapa Muluti wa Sikolo sa Lasunda mwa kopano. 

Toho ya Tuto   Jesu u ikabela Silaalo se si Kenile  

Bubali bwa Bibele  Mareka 14: 12-26; Mateu 26: 17-30; 1 Makorinte 11: 23-29 ni 
Johani 6: 53-57                              

 

Mutomo/butokwa bwa tuto  
 

Banana ba utwisise taluso ya Silaalo se si Kenile. 

 
Tuto ye kusufalizwe: 

• Lilimo zeňata ze felile, Mulimu na kupile bana ba Isilaele ku ikola Paseka ka mwah ani mwaha, 
ka ku ikupuza ka mo na ba banduselize mwa lifu. Taba ye i sa ezahala ni kacenu.  

• Mwa mulalelo ne ku na ni ngu, buhobe bo bu sina mumela, mibisi ye wawata ni waine.  

• Jesu ni balutiwa ba Hae ni bona ne ba ikabezi mulalelo wo. 

• Kwa mulalelo, Jesu a ikabela lwa pili Silaalo se si Kenile ni ba lishumi ka ba babeli. Mu bale 
mwa Mareka 14: 12-21 

• Hanze ba ca, Jesu a nga buhobe, a itumela, a bukomauna, a fa balutiwa ali, “Se ki mubili waka 
wo fiwa mina, mu eze cwalo ka ku ni hupula.”  

• A nga sinwelo, a itumela, a bafa ali, “Mu nwe kaufela mina. Se ki mali aka a bulikani bo bunca, 
a i kabelwa mwa swalelo ya libi. Mu eze seo ka ku ni hupula. Ha ni na ku nwa waine hape ku 
fitela ni ikabela yona ni mina mwa Mubuso wa Ndate.”  

• Jesu na tatekile Silaalo se si Kenile ni Baapositola ba Hae ka manzwi “Mu eze seo ka ku ni 
hupula”, Jesu na ba file maata a ku ikabela Silaalo se si Kenile.  

• Nako ha inze iya, Silaalo se si Kenile sa zwa mwa ku ba mulalelo ni ku ba mukiti, mi sa ba 
sakiramente mwa sebelezo ye kenile. Mu bale simuluho fa likepe 55 mwa Buka ya Banana ya 
Taelo ya Silumeli.  

• Silaalo, se si pangilwe fa bupi ni mezi, ki buhobe bo bu sina mumela bo bu beilwe malotoli a 
malaalu a waine, ni taku ya pili ni ya mafelelezo za Sigerike ze ňozwi fateňi. Jesu ki Yena Alpha 
ni Omega, Wapili ni wa mwa Mulaho wa luna, makalelo ni mafelelezo.  

Linaneho za litaba za Silaalo se si Kenile:  

• Lu opela pina ya ku baka.  

• Lu lapela Tapelo ya Mulena mi lu kupa Mulimu ku lu swalela libi za luna.  

• Zibahazo ya swalelo ya libi ya latelela, mi lwa swalelwa libi.  

• Lu fiwa kozo ya Ya zuhile kwa bafu, Jesu – cwale lu lukuluhile kwa sibi mi lu kutisana lipilu ni 
Mulimu, lu lika ku cinca zeo kaufela ze sa tabisi Mulimu. Ka ku eza zeo kaufela lwa swanehela 
ku ikabela Silaalo se si Kenile.  

• Silaalo, buhobe ni waine, za keniswa. Ka mbuyoti yeo, mubili ni mali za Jesu li ba teňi mwa 
silaalo.  

• Muprista wa Silena u lu abela silaalo se si kenisizwe ka manzwi, “Mubili ni mali za Jesu li fiwa 
wena.” Cwale lu ba mwa sizwaale ni Jesu Kreste ni balumeli ba baňwi.  

• Lu alaba luli, “Amen” ku talusa kuli lwa lumela ku zeo kaufela ze libani ni Silaalo se si Kenile. 

Tuto ye i lu luta ňi?  

• Silaalo se si Kenile sa pili ne si ikabezwi ki Jesu ni balutiwa ba Hae.  

• Ka manzwi, “Mu eze seo ka ku ni hupula”, Jesu a fa balutiwa maata a ku ikabela Silaalo se si 
Kenile inge mo na ezelize. 

• Silaalo se si Kenile si ikabelwa mwa sebelezo yeňwi ni yeňwi, mi ki se siňwi sa lisakiramente. 
Mulimu u swalela libi za luna.  

• Lu hupula sitabelo sa Jesu ka ku ikabela Silaalo se si Kenile.  

• Silaalo se si Kenile ki mukiti wa tabo, tumbo ni buitumelo.  

• Lwa itumela kuli Jesu na lu neezi bupilo bwa Hae, kuli lu be mwa kutisano ya lipilu ni Mulimu, 
mi lu be ni bupilo bwa kamita.  

• Ka Silaalo se si Kenile lu ineelela ku Jesu mi ni Yena u ina ku luna. 

• Silaalo se si Kenile si ekeza temuho ya kuli Jesu u ka feza seo na si tatekile, mi u ka kuta ku to 
lunga.  

Eza musebezi wo ni mwana hao.  
Alaba musebezi:  

Jesu – mbuyoti – balutiwa – mubili – sinwelo – nwa – mali – swalelo    
 

Zeňwi za lipuzo zo konak u buza:  

1. Ki ka libaka maňi Majuda ha ne ba ikabela mukiti wa Paseka?  

Kalabo: Mulimu na ba kupile ku ikabela Paseka ku ba kupuzo ha ba pilisa kwa lifu.  

2. Ya na tomile Silaalo se si Kenile ki maňi?  

Kalabo: Jesu Kreste  

3. Ki ka libaka maňi Jesu ha na tomile Silaalo se si Kenile?  

Kalabo: U tokwa kupuzo ya sitabelo sa Hae ku lu pulusa, ili kuli luna baezalibi lu kutele ku Mulimu ni 
kuli lu be ni bupilo bo bu sa feli.  

4. Kuli Silaalo se si Kenile si beleke mwa bupilo bwa luna, lu na ni ku ikabela sona cwaňi?  
 Kalabo: ka ku swanehelela.  

5. Ki maňi yo na tatekile ku bea malotoli a waine fa silaalo mi ine ili lili?                                                
Kalabo: Yomuhulu Muapositola Niehaus ka 1917 

6. Kanti taka ya pili ni ya mafelelezo za Sigereke fa silaalo li talusa ňi?  

Kalabo: Jesu ki Yena Alpha ni Omega, makalelo ni mafelelezo, wapili ni wa mwa mulaho.  

Tapelo ya bo Ndate ni Boma ye fiwa pili tuto isi ka tateka: 
 
Mulimu ya lateha. Lwa itumela kwa lizazi la kacenu 
Fuyola bashemi ni banana ba luna 
Tusa kuli lukone ku lemuha ku bateni kwa Hao  
Fuyola tuto ye lu taba ni yona  
Lwa kupa, ulu lute mo lu swanela kuku sebeleza  
Mi ulutuse ku eza tato ya Hao  
Kuli lu hule mwa kuba bukaufi ni Wena  
Luma Jesu ato lunga  
Mi ulutuse kuba baba itukiselize ku mukatanyeza Amen 


